
Departementet ber kommunen fatte planvedtak 
Vi viser til motsegnssaka om kommuneplanen sin arealdel i Froland kommune, som er til 
behandling i departementet. I plan- og bygningsloven § 5-6 første ledd står det at: 
 
Finner kommunen ikke å kunne ta hensyn til innsigelsen, skal det ordinært foretas mekling 
mellom partene. Dersom enighet ikke oppnås, treffer kommunen planvedtak og sender 
planen og innsigelsen, med meklerens tilråding, til departementet. Departementet avgjør om 
innsigelsen skal tas til følge og planen endres. 
 
Så vidt vi kan sjå av oversendinga, har ikkje Froland kommune vedteke kommuneplanen 
som heilskap. Vedtaket av 15.12.2022 som låg ved oversendinga gjer det klart at 
kommunestyret ikkje vil ta motsegna til følgje. Det ser likevel ikkje ut til at kommunestyret har 
fatta eit fullstendig planvedtak. I så fall har departementet formelt sett ikkje ein vedtatt plan å 
ta stilling til gjennom motsegnsbehandlinga. Vi ser det difor som naudsynt at kommunestyret 
formelt vedtar kommuneplanen sin arealdel som heilskap, gjennom eit ordinært planvedtak. 
Viss kommunen meiner at heile kommuneplanen er vedteke på formelt rett måte, ber vi om 
at dykk gjer reie for dette. 
 
Departementet vil jobbe vidare med å førebu vår avgjerd i motsegnssaka, og legg til grunn at 
ei rask handsaming i kommunen ikkje vil forseinke eit endeleg vedtak i departementet. 

